 ԱՄՓՈՓԱԹԵՐԹ 2
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՋՐԱՅԻՆ ՕՐԵՆՍԳՐՔՈՒՄ ԼՐԱՑՈՒՄ և ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ  ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՀՀ ԷՆԵՐԳԵՏԻԿ ԵՆԹԱԿԱՌՈՒՑՎԱԾՔՆԵՐԻ և ԲՆԱԿԱՆ ՊԱՇԱՐՆԵՐԻ ՆԱԽԱՐԱՐՈՒԹՅԱՆ և ՀԾԿՀ-Ի ԱՌԱՋԱՐԿՈՒԹՅՈՒՆՆԵՐԻ

	Առարկության, առաջարկության հեղինակը¸
Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ էներգետիկ ենթակառուցվածքների և բնական պաշարների նախարարություն
15.03.2018թ.
N 05/22.3/1351-18
գրություն
	 Նախագծի Հոդված 1-ում «Սույն հոդվածի 1-ին մասով սահմանված մերժման հիմքերից բացի նոր կառուցվող փոքր հիդրոէլեկտրակայանների ջրօգտագործման թույլտվությունների հայտերը մերժվում են նաև,» բառերից հետո ավելացնել «բացառությամբ` էներգետիկայի բնագավառում երբևէ գործունեության լիցենզիա ստացած անձանց» բառերը, իսկ 

2) կետի զ ենթակետում «անտառային տարածքներում, որոնք կարող են հատվել շինարարական տարածքին մոտեցող ճանապարհներ կառուցելիս,» բառերից հետո ավելացնել «եթե նախագծային  փաստաթղթերով համարժեք անտառ վերականգնողական միջոցառումներ նախատեսված չեն:» բառերը:
	 Չի ընդունվել:



















Ընդունվել է:
	Փոքր հիդրոէլեկտրակայանների զարգաց-մանը զուգընթաց փոքր հիդրոէլեկտրակայանների կառուցման և շահագործման ընթացքում առաջացել են էկոլոգիական ու սոցիալ-տնտեսական լուրջ խնդիրներ: Ստեղծված բնապահպանական խնդիրները լուծելու, ջրօգտագործման ժամանակ ջրաէկոհամակարգի պահպանությունը և հավասարակշռությունը ապահովելու համար Նախագծով սահմանվել են նոր կառուցվող փոքր հիդրոէլեկտրակայանների ջրօգտագործման թույլտվությունների հայտերի մերժման հիմքեր: Միաժամանակ, նախկինում Էներգետիկայի բնագավառում երբևէ գործունեության լիցենզիա ունենալը չի կարող հիմք հանդիսանալ նոր փոքր հիդրոէլեկտրակայան կառուցելու նպատակով ջրօգտագործման թույլտվություն ստանալու համար:
 
2) Կետը խմբագրվել է:

	ՀՀ հանրային ծառայությունները կարգավորող հանձնաժողով
15.03.2018թ.
Էլեկտրոնային փոստ 
	Նախագիծը լրացնել նոր հոդվածով հետևյալ բովանդակությամբ.
Հոդված 2. Օրենսգրքի 33-րդ հոդվածի 3-րդ և 5-րդ մասերը շարադրել հետևյալ խմբագրությամբ․ 
«Ջրավազանային կառավարման պլան չունեցող տարածքներում ջրօգտագործման թույլտվության գործողության ժամկետը չի կարող 5 տարուց ավելի լինել, բացառությամբ հիդրոէլեկտրակայաններում էլեկտրական էներգիայի (հզորության) արտադրության լիցենզիա ստանալու նպատակով տրամադրվող ջրօգտագործման թույլտվությունների:»։ 
«Էլեկտրական էներգիայի (հզորության) արտադրության լիցենզիա ստանալու նպատակով ջրօգտագործման թույլտվության համար դիմած անձին (անկախ տվյալ տարածքում ջրավազանային կառավարման պլանի առկայության հանգամանքից) ջրօգտագործման թույլտվությունը տրվում է 1 տարի ժամկետով, որը լիցենզիայի ստացման դեպքում համարվում է երկարաձգված` լիցենզիայի ժամկետին հավասար, բայց ոչ ավելի, քան 20 տարին: Ջրավազանային կառավարման պլանների ընդունումից և ուժի մեջ մտնելուց հետո նախկինում տրամադրված ջրօգտագործման թույլտվությունների ջրօգտագործման պայմանները կարող են վերանայվել:»։ 
	Ընդունվել է:
	Կատարվել է համապատասխան փոփոխություն:



